
Rákið í vár
– við ella uttan hár
Dámar tær betur Caramel 
við ella uttan kokus? Og 
skal karamellan vera við 
ella uttan hár? Ja, mangt 
er, sum vit skulu taka 
støðu til her í lívinum.  
 Í Rákinum hesaferð 
varpa vit ljós á hár her og 
har.  Eftir drúgvar 
kanningar hava vit skilt á 
lagnum, at hetta við hári á kroppinum, undir 
hondunum og millum beinini, er eitt, sum 
næstan øll hava eina sera avgjørda meining um. 
Á óvísindaligari rannsóknarferð hava vit prátað 
við fólk av báðum kynum í ymsum 
aldursbólkum um hár her og har. 
 Endamálið er ikki at gera okkum til dómarar 
yvir hesum pikanta evni. Tó er ætlanin at vísa á, 
at eisini á hesum økinum eru vit menniskju líka 
so ymisk, sum litirnir á húsunum í Føroyum. 
 Tó bendir nógv á, at tey ungu eru dugnaligari 
við rakiknívinum enn tey tilkomnu. 
 Les hví hetta er so í Rákinum hesaferð. 

